
BО‘LАJАK SHIFOKORLARNING “TIBBIYOTDA AXBOROT 

TEXNOLOGIYASI” FАNINI О‘QITISHDА ELEKTRОN METОDIK 

TА’MINОTDАN FОYDАLАNISH IMKОNIYАTLАRI  

 

Tadjidinov Muxriddin Erkinboy o‘g‘li 

Andijon davlat tibbiyot instituti 

          Tibbiy ta’limda raqamlashtirish jarayonining kompetensiyaviy 

yondashuv asosida takomillashtirilish zarurati shundan iboratki, tibbiy 

ta’limda raqamlashtirish jarayonini kompetensiyaviy yondashuv asosida 

takomillashtirish zamonaviy shifokorlarning bilim, malaka va kasbiy 

ko‘nikmalarini real muhitga mos holda rivojlantirish uchun zarur. Chunki 

bugungi kun tibbiyoti innovatsion texnologiyalar, tibbiy axborot tizimlari, 

sun’iy intellekt va masofaviy xizmatlar bilan chambarchas bog‘liq bo‘lib, 

shifokorlar ushbu imkoniyatlardan samarali foydalanish kompetensiyalariga 

ega bo‘lishi lozim. 

     Kompetensiyaviy yondashuv – shifokorlarni kasbiy faoliyatda real 

muammolarni hal qilishga, mustaqil qaror qabul qilishga va innovatsion 

texnologiyalardan samarali foydalanishga yo‘naltirilgan ta’lim tizimidir. 

An’anaviy ta’limdan farqli ravishda, kompetensiyaviy yondashuv faqat bilim 

berish bilan cheklanmay, balki tibbiy muammolarni amaliy hal qilish 

qobiliyatlarini rivojlantirishga qaratilgan. Tibbiy ta’limni 

raqamlashtirish esa ushbu kompetensiyalarni rivojlantirishda muhim rol 

o‘ynaydi, chunki raqamli texnologiyalar: real muhitga yaqin simulyatsiya va 

virtual reallik vositalarini taqdim etadi. Tibbiy axborot tizimlari orqali 

ma’lumotlarga ishlov berish va tahlil qilish imkonini beradi. 

Masofaviy ta’lim orqali ta’lim jarayonini fleksibil (moslashuvchan) 

qiladi. 

Sun’iy intellekt va ma’lumotlar tahlili yordamida kasbiy qarorlarni qabul 

qilish jarayonini avtomatlashtirishga ko‘maklashadi. 

      Raqamlashtirish jarayonini kompetensiyaviy yondashuv asosida 

takomillashtirish zarurati yana shundaki, tibbiyot sohasi doimiy 

rivojlanayotgan bo‘lib, zamonaviy shifokorlarning bilim va ko‘nikmalarini 

uzluksiz takomillashtirib borishlari talab etiladi. Shu sababli, 

raqamlashtirish jarayonini kompetensiyaviy yondashuv asosida 

rivojlantirish quyidagi sabablar bo‘yicha zarur: 

     1. Amaliy mashg‘ulotlarni innovatsion texnologiyalar orqali boyitish. 

Talabalar Simulyatsiya va virtual reallik (VR/AR) texnologiyalaridan 

foydalanish orqali jarrohlik amaliyotlari, shoshilinch tibbiy yordam, 

yurak massaji, laparoskopik operatsiyalar kabi ko‘nikmalarni xavfsiz va 

realistik sharoitda o‘rganish imkoniyati yaratiladi. Interaktiv 

laboratoriyalar yordamida talabalar turli tibbiy vositalarni ishlatish, 

bemorlarni tekshirish va tashxis qo‘yish bo‘yicha mustaqil mashg‘ulotlarni 

o‘tkazishi mumkin. 

      2. Klinik qaror qabul qilish kompetensiyalarini rivojlantirish. 

Talabalar Elektron tibbiy yozuvlar va ma’lumotlar bazalaridan 

foydalanish orqali talabalar real bemorlarning tibbiy tarixlarini tahlil qilish va 

mukammal diagnostika qilish malakasiga ega bo‘ladilar. Sun’iy intellekt 

(AI) yordamida rentgen, MRI va laborator natijalarini avtomatik tahlil 

qilish orqali shifokorlarning qaror qabul qilish jarayoni tezlashadi. Klinik 

holatlarni modellashtirish va tahlil qilish orqali talabalar muammolarni 

hal qilish bo‘yicha mustaqil fikrlash ko‘nikmasini shakllantiradilar. 

      3. Masofaviy ta’lim va telemeditsina imkoniyatlarini kengaytirish.  

Online kurslar, vebinarlar, elektron kutubxonalar yordamida talabalar 

istalgan vaqtda o‘z bilimlarini yangilashlari mumkin. Telemeditsina 

texnologiyalari orqali talabalar bemorlarni masofadan diagnostika qilish va 

maslahat berish bo‘yicha real sharoitda tajriba orttirish imkoniga ega 

bo‘ladilar.Sun’iy intellekt asosida ishlovchi maslahat tizimlari 

shifokorlarga to‘g‘ri tashxis qo‘yishda yordam beradi va ularning 

kompetensiyalarini oshiradi. 

      4. Shaxsiylashtirilgan va moslashuvchan o‘quv tizimini yaratish. LMS 

(Learning Management System) platformalari orqali har bir talaba uchun 

individual ta’lim trayektoriyasini yaratish mumkin. Gamifikatsiya va 

interaktiv o‘qitish texnologiyalari (masalan, testlar, kvestlar, 

simulyatsiyalar) yordamida talabalar uchun ta’lim jarayonini yanada qiziqarli 

qilish. Adaptive Learning (moslashuvchan o‘qitish) tizimlari orqali har bir 

talabaning o‘zlashtirish darajasiga qarab shaxsiy tavsiyalar taqdim etish.     

       Tibbiy ta’limni raqamlashtirish natijasida talabalar quyidagi 

kompetensiyalar ega bo’ladilar:     

         Raqamli texnologiyalarni samarali qo‘llay olish kompetensiyasi. 

Talabalar elektron tibbiy hujjatlar bilan ishlashni o’rganadilar.  Sun’iy 

intellekt asosida tahlillarni o‘rganish va tibbiy ma’lumotlarni boshqarish 

qobiliyatlari rivojlanadi.  Masofaviy diagnostika va maslahat berish 

imkoniyatlarini rivojlantirish imkoniyati paydo bo‘ladi.      

        Klinik muammolarni hal qilish ko‘nikmalarini shakllantirish.  Real 

holatlar bo‘yicha simulyatsiyalar yordamida talabalar muammolarni 

yechishga o‘rgatiladi. Klinik qarorlarni tez va aniq qabul qilish malakalariga 

ega bo‘ladilar.     

         Innovatsion yondashuv va mustaqil o‘qitish kompetensiyasi. 

Shifokorlar yangi texnologiyalar bilan ishlashga moslashgan bo‘ladilar. O‘z 

bilimlarini doimiy ravishda yangilab borish ko‘nikmasiga ega bo‘ladilar. 

Tibbiy muammolarga ijodiy yondashish va yangiliklarni tatbiq qilish 

qobiliyatlari rivojlanadi.        

        Tibbiy ta’limni raqamlashtirish jarayoni zamonaviy tibbiyotning 

talablariga mos ravishda shifokorlarning kasbiy kompetensiyalarini 

rivojlantirish uchun kompetensiyaviy yondashuv asosida 

takomillashtirilishi shart. 

Amaliy mashg‘ulotlar, simulyatsiya va virtual reallik, elektron 

tibbiy hujjatlar, telemeditsina va sun’iy intellekt bilan ishlash kabi 

imkoniyatlar shifokorlarning real muhitga moslashish jarayonini 

tezlashtiradi. Raqamlashtirish natijasida masofaviy ta’lim rivojlanadi, 

ta’lim sifati oshadi va o‘qitish jarayoni shaxsiylashtiriladi, bu esa 

shifokorlarning kasbiy malakalarini yuqori darajaga olib chiqadi. 

Shuning uchun, tibbiy ta’limni raqamlashtirish va kompetensiyaviy 

yondashuv asosida rivojlantirish zamonaviy tibbiy xizmat ko‘rsatish 

sifatini oshirishning asosiy sharti hisoblanadi. 

        Xulоsа qilib аytgаndа, elektrоn о‘quv-metоdik tа’minоt о‘qitish 

jаrаyоnini о‘qitishning bоshqа shаkllаri, jumlаdаn, innоvаtsiоn pedаgоgik 

texnоlоgiyаlаr hаmdа mаsоfаviy tа’lim texnоlоgiyаlаri bilаn tаshkil etishdа 

о‘z dоlzаrbligini yо‘qоtmаydi, bаlki tа’lim istiqbоllаrini tа’minlаshdа yаnаdа 

kаttа e’tibоrni tаlаb etаdi. Shu vаqtgаchа аn’аnаviy tа’limdа tаlаbаlаr fаqаt 

tаyyоr bilimlаrni egаllаshgа о‘rgаtib kelingаn edi. Bundаy usul tаlаbаlаrdа 

mustаqil fikrlаsh, ijоdiy izlаnish, tаshаbbuskоrlikni sо‘ndirаr edi. Shifokor - 

pedаgоglаr yillаr dаvоmidа tibbiy tа’lim tizimidа “Negа о‘qitаmiz? Nimаni 

о‘qitаmiz? Qаndаy о‘qitаmiz?” sаvоllаrigа jаvоb izlаsh bilаn bir qаtоrdа 

“Qаndаy qilib sаmаrаli vа nаtijаli о‘qitish mumkin?” - degаn sаvоlgа jаvоb 

qidirdilаr. Bu esа, оlim vа аmаliyоtchilаrni о‘quv jаrаyоnini 

texnоlоgiyаlаshtirishgа, yа’ni о‘qitishni ishlаb chiqаrishgа оid аniq 

kаfоlаtlаngаn nаtijа berаdigаn texnоlоgik jаrаyоngа аylаntirishgа urinib 

kо‘rish mumkin, degаn fikrgа оlib keldi. 

